
Jacob Vestergaard, landsstýrismaður 

Postboks 87

110  Tórshavn

Viðvíkjandi kæru frá Felagnum Línuskip um veiði- og fiskirættindum hjá fyrrverandi Ågot WPZD

Landsstýrismálanevndin hevur við skrivi, dagfest 18. mars 2003, fingið ummæli tygara í omanfyrinevnda málið.

Á fundi í landsstýrismálanevndini í dag varð gjørt av at senda málið til endurummælis fyri at fáa greiði á nøkrum ivaspurningum.

Nevndin gjørdi av at spyrja tygum: 

1) Um svarskriv tygara skal lesast soleiðis, at Fiskimálaráðið ongar treytir setti fyri at flyta veiðiloyvi millum fiskifør annað enn, at fiskirættindini verða umroknað, sum nevnt? Um svarið er ja, merkir hetta so, at allar umsóknir, ið hava verið um flyting av veiðiloyvum millum fiskifør, eru játtaðar? Um svarið er nei, verður heitt á tygum at greiða frá, hvørjar treytir verða settar?

2) Hvønn týdning Fiskimálaráðið leggur í § 8, stk. 1 og 7 og §§ 28 og 29 í lógini í sambandi við útrokning av fiskiorku? Og sostatt um Fiskimálaráðið metir, at tað t.d. er í samsvari við  lógina at koyra eitt línuskip inn í bólk 4?

3) Hvørji hagtøl Fiskimálaráðið nýtir sum grundarlag fyri sínum útrokningum smb. § 8, stk. 7. Nevndin biður í hesum sambandi um til samanberingar at fáa hagtøl fyri hvønn brúktan fiskidag í hvørjum bólki sær, so langt aftur í tíðina sum gjørligt.

4) Hví Fiskimálaráðið er farið burtur frá sum mát fyri fiskiorku at brúka ”kvadratrót av longd x breidd x dýbd”.

5) Um at fáa avrit av dómi í borgarligum rættarmáli nr. 817/1999.

Landsstýrismálanevndin hevur sett málið á skrá til nevndarfund tann 26. mars 2003, kl. 10.00, og er svarfreistin sostatt sett til 7 dagar.

L.v.

Kristina Samuelsen

nevndarskrivari

